
Pasir Puteh: Op Naga Barat berjaya
mengekang aktiviti pencerobohan ne-
layan asing dan meningkatkan trend
pendaratan ikan yang ketara di Pantai
Timur Semenanjung.
Ketua Pengarah Lembaga Kemajuan

IkanMalaysia (LKIM), Datuk Jamaludin
Othman berkata operasi itu dilaksa-
nakan empat agensi bermula Mei 2019
hingga kini.
Menurutnya, peningkatan ketara di-

catatkan bermula Ogos hingga Oktober
tahun lalu.
“Berdasarkan data pendaratan di pe-

labuhan dan kompleks LKIM Negeri
Kelantan, jumlah pendaratan ikan di
Pantai Timur tahun lalu masih lagi
rendah berbanding empat tahun se-
belumnya.
“Iamungkin berpunca daripada pen-

cerobohan vesel penangkapan ikan
oleh nelayan asing di Pantai Timur
sejak beberapa tahun kebelakangan
ini,” katanya.
Jamaludin berkata, peningkatan ke-

tara akan terus dapat dilihat tahun
depan jika operasi itu diteruskan.
“Pencerobohan nelayan asing juga

meninggalkan kesan yang teruk ter-
hadap ekosistem laut dan kita harap-
kan aktiviti pemuliharaan dan pengu-
rusan sumber dapat ditangani dengan
baik.

“Pelaksanaan dijalankan Agensi Pe-
nguatkuasaan Maritim Malaysia (Ma-
ritim Malaysia), Tentera Laut Diraja
Malaysia (TLDM), Polis Diraja Malaysia
(PDRM) dan Jabatan Perikanan Ma-
laysia (DOF) selama sepuluh bulan ini
jelas memberikan impak yang tinggi,”
katanya.
Menurutnya, keselamatan nelayan di

Pantai Timur Semenanjung Malaysia
juga lebih terjamin dengan kehadiran
pihak berkuasa yang menjaga perairan
negara.

“Rata-rata nelayan yang ditemui
menzahirkan rasa terima kasih kepada
kerajaan terutama jabatan dan agensi
yang melaksanakan serta meneruskan
Op Naga Barat.
“Di pihak nelayan juga perlu me-

ngikut peraturandanProsedurOperasi
Standard (SOP) yang ditetapkan se-
perti pemakaian pelampung, jaket ke-
selamatan dan pelbagai peralatan lain,”
katanya kepada pemberita ketika me-
lakukan tinjauan di perairan Tok Bali,
di sini semalam.

Op Naga Barat
capai sasaran

JAMALUDIN (dua dari kiri) melihat
hasil tangkapan nelayan tempatan
ketika melakukan tinjauan dalam

Op Naga Barat.

